 Ќонуни конститутсионии Љумњурии Тољикистон 

Дар бораи интихоботи вакилон ба Маљлисњои мањаллии вакилони халќ

(Ахбори Маљлиси Олии Љумњурии Тољикистон с. 1999, №12, мод.298; с. 2007, №5, мод.362; )

1. ЌОИДАЊОИ УМУМЇ

Моддаи 1. Принсипњои асосии интихобот

Интихобот ба Маљлисњои вакилони халќи Вилояти Мухтори Кўњистони Бадахшон, вилоятњо, шањру ноњияњо дар њавзањои њудудии якмандатии интихобот дар асоси њуќуќи интихоботии умумї, баробар ва мустаќим бо овоздињии пинњонї ба мўњлати панљ сол гузаронида мешавад.

Моддаи 2. Њуќуќи умумии интихобот

Интихоботи вакилон ба Маљлисњои вакилони халќи Вилояти Мухтори Кўњистони Бадахшон, вилоятњо, шањру ноњияњо умумї аст. Шањрвандони Љумњурии Тољикистон, ки дар рўзи интихобот синнашон ба 18 расидааст, сарфи назар аз вазъи иљтимої ва молу мулкї, нажодї ва мансубияти миллї, љинс, забон, маълумот, эътиќоди динї, навъу хусусияти шуѓл њуќуќи интихоб кардан ва интихоб шудан доранд.

Шахсоне, ки аз тарафи суд ѓайри ќобили амал дониста шудаанд ва ё  мувофиќи њукми суд дар љойњои аз озодї мањрум шудагон нигоњ дошта мешаванд, њуќуќи дар интихобот иштирок кардан надоранд.

Шањрванди Љумњурии Тољикистон дар як ваќт вакили беш аз ду маќомоти намояндагии њокимият буда наметавонад.

Моддаи 3. Њуќуќи баробари интихобот
Интихобкунандагон дар асоси баробар дар интихобот иштирок мекунанд ва њар кадоми онњо як овоз доранд.

Моддаи 4. Њуќуќи бевоситаи интихобот

Вакилон ба Маљлисњои мањаллии вакилони халќ аз тарафи шањрвандон мустаќиман интихоб карда мешаванд.

Моддаи 5. Овоздињии пинњонї

Овоздињї дар интихоботи вакилон ба Маљлисњои мањаллии вакилони халќ озодона ва пинњонї мебошад. Назорат ба изњори иродаи интихобкунандагон манъ аст.

Моддаи 6. Ошкорбаёнї њангоми тайёрї дидан ба интихобот ва гузаронидани он

Таёйрї ва гузаронидани интихобот ба Маљлисњои мањаллии вакилони халќ аз тарафи комиссияњои интихобот ошкоро сурат мегирад.

Комиссияњои интихобот ба шањрвандон аз кори худ, аз таъсиси њавзањо ва участкањои интихобот, њайат, љою соати корашон ва аз рўйхати интихобкунандагон хабар медињанд.

Комиссияњои интихобот натиљаи баќайдгирии номзадњоро ба вакилї, тарљимаи њоли номзадњои баќайдгирифта, натиљаи овозњои гирифтаи њар номзад ва љамъбасти интихоботро ба маълумоти шањрвандон мерасонанд. Дар маљлисњои комиссияњои интихобот, дар бинои овоздињї дар рўзи интихобот ва њангоми њисобкунии овозњо як нафарї намоянда (нозир) аз њизбњои сиёсї, ки номзадњоро ба вакилї пешнињод кардаанд, шахсони боэътимоди номзадњои мустаќил, намояндањои матбуот, телевизион ва радио њузур дошта метавонанд. Ваколатњои онњо бояд бо њуљљатњои дахлдор тасдиќ карда шуда бошанд.

Њизбњои сиёсї, ки номзадњоро ба вакилї пешбарї кардаанд, дар бораи намояндагони худ камаш панљ рўз пеш аз интихобот ба комиссияњои њавзавии интихобот хабар медињанд.

Ба рафти овоздињї ва ба фаъолияти комиссияњои интихобот дахолат кардани намояндагон ва нозирон мумкин нест. Онњо метавонанд бо иљозати раиси комиссияи дахлдори интихобот савол дињанд ва шарњи онро талаб намоянд, диќќати аъзоёни комиссия ва њозиронро ба роњ ёфтани вайронкунии ин Ќонун љалб созанд.

Воситањои ахбори омма рафти тайёрии интихобот ва гузаронидани он, инчунин ќарорњои комиссияњои интихоботиро инъикос мекунанд.

II.   ЊАВЗАЊО ВА УЧАСТКАЊОИ ИНТИХОБОТ

Моддаи 7. Ташкил кардани њавзањои интихобот

Барои интихоботи вакилон миќдори зерини њавзањои њудудии интихобот ташкил карда мешаванд:

ба Маљлисњои вакилони халќи Вилояти Мухтори Кўњистони Бадахшон, вилоятњо ва шањри Душанбе – на бештар аз 70 њавзаи интихобот;

ба Маљлисњои вакилони халќи шањр, ноњия - на бештар аз 40 њавзаи интихобот.

Аз њар њавзаи интихобот як вакил ба Маљлиси дахлдори вакилони халќ, интихоб карда мешавад.

Миќдори њавзањои интихоботро барои интихоботи Маљлисњои мањаллиии вакилони халќ ба њадди меъёри муќарраркардаи њамин Ќонун Маљлиси дахлдор бо назардошти шумораи интихобкунандагон, њудуд ва шароити дигари мањаллї муќаррар менамояд.

Њавзањои интихоботро комиссияи дахлдори интихоботи Вилояти Мухтори Кўњистони Бадахшон, вилоят, шањр, ноњия одатан бо шумораи баробари интихобкунандагон ташкил медињад. Њудуди њавзањои интихобот бо назардошти сохтори њудудии вилоят, шањру ноњияњо бо ризоияти раисони дахлдор муайян карда мешавад.

Рўйхати њавзањои интихоботро, ки дар он њудуд ва шумораи интихобкунандагон зикр ёфтааст, комиссияи дахлдори интихобот на дертар аз 15 рўзи баъди таъин гардидани интихобот чоп мекунад.

Моддаи 8. Тартиб ва меъёри ташкил кардани участкањои интихобот

Участкањои интихобот бо назардошти њудуди шањру ноњияњо, ноњияњои шањр бо маќсади муњайё сохтани шароити муносиб барои интихобкунандагон ташкил карда мешаванд.

Участкањои интихобот дар санаторияву хонањои истироњат, беморхонањо ва табобатгоњњои  дигари доимї, дар ноњияњои дурдасту душворгузари мањаллї, мањалли сукунати шањрвандон ташкил шуда метавонанд. Ин участкањои интихобот ба њавзањои интихоботи мањалли љойгиршавии онњо дохил мешаванд.

Участкањои интихобот аз тарафи комиссияњои интихоботи шањр, ноњия бо пешнињоди раисони шањру ноњияњо ташкил карда мешаванд.

Участкањои интихобот на дератр аз рўзи бисту панљуми баъди таъин гардидани интихобот ташкил карда мешаванд. Дар ноњияњои дурдаст ва душворгузар участкањои интихобот дар њамон мўњлат, дар мавридњои истисно бошад, панљ рўз пеш аз интихобот ташкил карда мешаванд.

Участкањои интихобот одатан бо шумораи на камтар аз 20 нафар ва на бештар аз 3000 нафар интихобкунанда ташкил карда мешавад.

Бинои овоздињии њар участкаи интихоботро раиси шањру ноњия муайян мекунад.

Комисиияи интихоботи шањру ноњия участкаи интихоботро раќамгузорї мекунад ва њудуди њар участкаи интихоботро бо зикри мањалли комиссияи участкавии интихобот ва бинои овоздињї ба интихобкунандагон хабар медињад.

III. КОМИССИЯИ ИНТИХОБОТ

Моддаи 9. Системаи комиссияњои интихобот

Барои ташкил ва гузаронидани интихоботи Маљлисњои мањаллии вакилони халќ комиссияњои зерини интихобот таъсис дода мешаванд:

комиссияи вилоятии интихобот ба Маљлиси вакилони халќи Вилояти Мухтори Кўњистони Бадахшон, Маљлиси вакилони халќи вилоятњо;

комиссияи шањрии интихобот оиди интихобот ба Маљлиси вакилони халќи шањри Душанбе;

комиссияи шањрии интихобот ба Маљлиси вакилони халќи шањр;

комиссияи ноњиявии интихобот ба Маљлиси вакилони халќи ноњия;

комиссияњои њавзавии интихобот;

комиссияњои участкавии интихобот.

Моддаи 10. Ташкили комиссияњои вилоятї, шањрї, ноњиявии интихобот

Комиссияњои вилоятї, шањрї ва ноњиявии интихоботиро ба Маљлисњои мањаллии вакилони халќ, Маљлисњои дахлдори вакилони халќ бо назардошти пешнињоди њизбњои сиёсї на дертар аз рўзи дањуми баъди таъин гардидани интихобот дар њайати 7-14 аъзои комиссия ташкил мекунанд.

Раис, муовини раис ва котиби комиссия аз љумлаи аъзоёни он дар аввалин маљлиси он интихоб карда мешаванд. Комиссияи вилоятї, шањрї ва ноњиявии интихобот дар бораи њайат, нишонї ва раќамњои телефони худ дар нашрияњои мањаллї маълумот чоп мекунад.

Моддаи 11. Ваколатњои комиссияњои вилоятї, ноњиявї, шањрии интихобот

Комиссияи интихобот ба Маљлиси вакилони халќи Вилояти Мухтори Кўњистони Бадахшон, вилоят, шањр, ноњия:

1. ба иљрои њамин Ќонун дар ќаламрави дахлдор назорат менамояд, татбиќи якхелаи онро таъмин мекунад ва оид ба  масъалањои ташкили интихобот тавзењот медињад;

2. оиди интихобот ба Маљлиси вакилони халќи Вилояти Мухтори Кўњистони Бадахшон, Маљлиси вилоятї, шањрї, ноњиявии вакилони халќ мувофиќан њавзањои интихобот ташкил медињад, онњоро номгузорї ва раќамгузорї мекунад;

3.комиссияњои њавзавии интихоботро ба Маљлиси дахлдори вакилони халќ ташкил медињад ва дар бораи мањали онњо маълумот чоп мекунад;

4.кори комиссияњои дахлдори интихоботро танзим мекунад, тартиби ба њайати онњо дохил намудани таѓйиротро муайян менамояд, метавонад мустаќилона ё бо пешнињоди прокурори Вилояти Мухтори Кўњистони Бадахшон, вилоят, шањр, ноњия ќарорњои комиссияњои њавзавї ва участкавии интихоботро дар сурате, ки хилофи ин Ќонун бошанд, бекор кунад;

5. ба номзадњо барои иштирок дар маъракаи интихоботшароити баробарро таъмин менамояд;

6. маблаѓро ба комиссияњои интихобот таќсим менамояд, бо биною наќлиёт ва воситањои алоќа таъмин кардани комиссияњои интихоботро назорат мекунад ва дигар масъалањои таъминоти моддию техникии интихоботро баррасї менамояд;

7. аз рўи шакли муќаррарнамудаи Комиссияи марказии интихобот ва раъйпурсї тайёр намудани бюллетенњои интихоботро ба Маљлисњои мањаллии вакилони халќ, рўйхати интихобкунандагон, протоколњои комиссияњои интихобот, вараќањои интихоботї, мўњри худ, дигар њуљљатњои интихоботро таъмин мекунад;

8. аз комиссияњои њавзавии интихобот протоколњои ќайди номзадњоро ба вакилї гирифта, њамчунин протоколњои натиљаи  интихоботи вакилони Маљлиси дахлдорро дар бораи њайати номзадњои вакилони аз ќайд гузаштаи Маљлиси дахлдор ахбор чоп мекунад;

9. ахбори намояндагони њизбњои сиёсї, маќомоти мањаллии давлат, маќомоти худидораи мањаллї ва иттињодияњои љамъиятиро оид ба масъалањои тайёрї ва гузаронидани интихобот мешунавад;

10. вакилони интихобшударо ба ќайд мегирад, натиљаи интихоботи Маљлиси дахлдори вакилони њалќро љамъбаст мекунад, дар матбуот оиди љамъбасти интихобот хабар ва рўйхати вакилони интихобгардидаро чоп мекунад;

11. масъалањои гузаронидани овоздињї ва интихоботи такрориро њаллу фасл менамояд;

12. интихоботи вакилон ба Маљлиси дахлдори вакилони халќро ба љои вакилони хориљгардида таъин мекунад ва мегузаронад;

13. арзу шикоятњоро аз хусуси ќарору амали комиссияњои дахлдори интихобот дида мебарояд ва аз рўи онњо ќарор ќабул мекунад;

14. ба бойгонї додани њуљљатњои вобаста ба гузаронидан ва ташкили интихоботро таъмин мекунад;

15. мувофиќи њамин Ќонун ваколатњои дигарро анљом медињад.

Моддаи 12. Ташкил кардани комиссияи њавзавии интихобот

Комиссияи њавзавии интихобот аз тарафи комиссияи дахлдори интихоботии Вилояти Мухтори Кўњистони Бадахшон, комиссияи вилоятї, ноњиявї, шањрї на дертар аз 55 рўз пеш аз интихобот бо дарназардошти пешнињоди њизбњои сиёсї дар њайати раис, муовини раис, котиб ва камаш 7-8 аъзои дигари комиссия ташкил карда мешавад.

Моддаи 13. Ваколатњои комиссияи њавзавии интихобот

Комиссияи њавзавии интихобот:

1. ба иљрои њамин Ќонун дар њудуди њавзаи интихобот назорат мекунад;

2. ба интихобкунандагон дар бораи мањалли участкањои

интихобот хабар медињад;

3. ба номзадњо барои иштирок дар маъракаи интихоботї шароити баробарро таъмин мекунад;

4. номзадњои ба вакилї пешбаригардида, шахсони боэътимоди онњоро ба ќайд мегирад ва ба онњо шањодатномаи дахлдор медињад, нашри плакатњои дорои тарљимаи њоли номзадњоро таъмин мекунад;

5. барои ташкили вохўрињои номзадњо ба вакилї ва интихобкунандагон мусоидат мекунад;

6. ахбори комиссияњои участкавї, намояндагони њизбњои сиёсї, маќомоти худидораи мањаллї, роњбарони корхона, муассисаю ташкилотњо, њамчунин маќомоти иттињодияњои љамъиятиро вобаста ба масъалањои тайёрии интихобот ва гузаронидани он мешунавад;

7. аз тарафи комиссияњои участкавии интихобот тартиб додан ва барои шиносоии умум пешнињод кардани рўйхати интихобкунандагонро назорат менамояд;

8. матни бюллетени интихоботро аз рўи њавзаи интихобот тасдиќ мекунад ва участкањои интихоботро бо бюллетенњои интихобот таъмин менамояд;

9. натиљаи интихоботи  њавзаро муќаррар ва ба комиссияи дахлдори вилоятї, шањрї ноњиявии интихобот месупорад;

10. натиљаи интихоботро оид ба њавзаи интихобот муќаррар ва чоп карда, ба вакили интихобшуда шањодатнома медињад;

11. овоздињии такрорї ва интихоботи такрорї, њамчунин интихоботи вакилонро ба ивази вакилони хориљшуда ташкил менамояд;

12. арзу шикоятњоро аз хусуси ќарорњо ва фаъолияти комиссияњои участкавии интихобот баррасї намуда, доир ба онњо ќарорњо ќабул мекунад;

13. мутобиќи њамин Ќонун ва дигар асноди њуќуќии Љумњурии Тољикистон ваколатњои дигарро анљом медињад.

Моддаи 14. Ташкил кардани комиссияи участкавии интихобот

Комиссияи участкавии интихоботро комиссияи шањрї, ноњиявии  интихобот 45 рўз пеш аз интихобот дар њайати 5-19 аъзо, аз љумла раис, муовини раис, котиб ташкил мекунад. Агар комиссия дар њайати 7 нафар ташкил шавад, раис ва котиб интихоб карда мешавад.

Дар сурати зарурат њайати аъзои комиссияи интихобот метавонад зиёд ва кам шавад.

Моддаи 15. Ваколатњои комиссияњои участкавии интихобот

Комиссияи участкавии интихобот:

1. рўйхати интихобкунандагони участкаро тартиб медињад;

2. интихобкунандагонро бо руйхати интихобкунандагон шинос мекунад, аризањоро дар бораи сањву ѓалатњои рўйхат ќабул ва баррасї менамояд ва масъалаи ба он дохил намудани таѓйироти дахлдорро њал мекунад;

3. аз интихобкунандагоне, ки дар рўзи интихобот барои дар љои истиќомат будан ва дар овоздињї иштирок кардан имконият надоранд, лифофањои сарбастаи дорои вараќањои интихоботро ќабул мекунад;

4. ањолиро дар бораи мањалли воќеъгаштаи комиссияи участкавии интихобот, ваќти кори он, инчунин рўзи интихобот ва љои овоздињї хабардор мекунад;

5. бинои овоздињї ва ќуттињои интихобот ва дигар таљњизоти интихоботро тайёр мекунад;

6. овоздињиро дар рўзи интихобот дар участкаи интихобот ташкил менамояд;

7. овозњои дар участкаи интихобот додашударо њисоб мекунад;

8. арзу шикоятњоро доир ба масъалањои тайёрї ба интихобот ва ташкили овоздињї баррасї карда, оид ба онњо ќарорњо ќабул мекунад;

9. мутобиќи њамин Ќонун ва дигар асноди њуќуќии Љумњурии Тољикистон ваколатњои дигарро анљом медињад.

Моддаи 16. Узвият дар комиссияњои интихобот

Узви комиссия њангоми иљрои ваколатњояш бояд бетараф ва холис бошад.

Узви комиссияро аз рўи аризаи шахсияш, њамчунин дар њолати мањрум шудан аз ваколатњояш аз иљрои вазифа озод кардан мумкин аст.

Дар њолати талабњои њамин Ќонунро риоя накардан ва мудом ба вазифањои худ беэътиної намудани узви комиссия њуќуќи аз ваколатњояш мањрум кардани ў ба маќоме тааллуќ дорад, ки ин комиссияро таъсис додааст.

Дар сурати зарурат узви нави комиссияи интихобот мутобиќи тартиби муќаррарнамудаи њамин Ќонун таъйин карда мешавад.

Номзадњо ба вакилии Маљлиси вакилони халќи Вилояти Мухтори Кўњистони Бадахшон, Маљлисњои вилоятї, шањрї ва ноњиявии вакилони халќ наметавонанд узви комиссияи интихобот бошанд.

Як шахс метавонад узви танњо як комиссияи интихобот бошад.

Моддаи 17. Ташкили кори комиссияњои интихобот

Раис, муовини раис ва котиби комиссияи интихобот дар маљлиси якуми комиссияи дахлдор интихоб карда мешаванд.

Маљлиси комиссияи интихобот дар сурате салоњиятдор мебошад, ки дар маљлис на камтар аз се ду њиссаи њайати комиссия иштирок намояд. Ќарори комиссия ба тариќи овоздињии ошкоро бо овози аксарияти њайати умумии аъзои њузурдоштаи комиссия ќабул карда мешавад. Аъзои комиссия, ки бо ќарори он розї нестанд, њаќ доранд фикри махсуси худро баён намоянд, ки он дар шакли хаттї ба протокол замима карда мешавад. Дар сурати баробарии овозњо овози раис њалкунанда мебошад.

Комиссияњои интихоботї дар фаъолияти худ ба њељ маќомоти давлатї вобаста нестанд. Иљрои ќарори комиссияи интихобот, ки дар доираи ваколати он ќабул шудааст, барои комиссияњои поёнии интихобот, њамчунин маќомоти дахлдори мањаллии давлатї, њизбњои сиёсї ва муассисаю ташкилотњо њатмї мебошад.

Маќомоти давлатї ва маќомоти иттињодияњои љамъиятї, корхонањо, муассисањо, ташкилотњо, шахсони мансабдор вазифадоранд, ки ба комиссияи интихобот барои амалї гардонидани  ваколатњояшон кўмак расонанд, маълумотњои барои корашон зарурро муњайё намоянд.

Маќомоти давлатї, корхонањо, муассисањо, ташкилотњои давлатї барои тайёрї ва гузаронидани интихобот биноњо, таљњизот, воситањои наќлиёт ва маводи заруриро бепул ба ихтиёри комиссияњои интихобот вогузор менамоянд.

Биноњо ва таљњизоти корхонањо ва ташкилотњои ѓайридавлатї барои кори комиссияњои интихобот дар асоси иљора аз њисоби буљаи љумњуриявї истифода бурда мешаванд.

Комиссияи интихобот њаќ дорад оид ба масъалањои тайёрї ва гузаронидани интихобот ба маќомоти дахлдори давлатї ва маќомоти иттињодияњои љамъиятї, ба корхонањо, муассисањо, ташкилотњо, шахсони мансабдор мурољиат намояд ва онњо вазифадор њастанд, ки масъалаи ба миён гузоштаро баррасї намуда, дар мўњлати на дертар аз се рўз ба комиссияи интихобот љавоб дињанд.

Раис, љонишини раис, котиб ё дигар аъзои комиссияи интихобот бо ќарори он дар давраи тайёрї ва гузаронидани интихобот мумкин аст аз иљрои вазифањои истењсолї ё хизматї озод карда шаванд, ки дар ин њол маоши миёнаи онњо аз њисоби маблаѓи барои гузаронидани интихобот људокарда дода мешавад.

Комиссияњои њавзавї ва участкавии интихобот баъд аз он, ки Маљлиси дахлдори вакилони халќ ваколатњои вакилонро оид ба њавзањои дахлдори интихобот эътироф кард, фаъолияти худро ќатъ менамоянд.

Комиссияи интихоботи Вилояти Мухтори Кўњистони Бадахшон, комиссияњои вилоятї, шањрї ва ноњиявии интихобот фаъоляти худро баъд аз он ќатъ менамоянд, ки дар њамаи њавзањои интихобот ба Маљлиси дахлдори вакилони халќ интихоб карда шаванд.

Моддаи 18. Баррасии шикоят аз ќарори комиссияњои интихобот

Маќомоти њизбњои сиёсї, ки номзадњоро ба вакилї пешбарї намудаанд, номзадњо ба вакилї, шахсони боэътимод, нозирон ва интихобкунандагон аз ќарори комиссияи интихобот дар давоми дањ рўзи баъд аз ќабули ќарор ба комиссияи болоии интихобот ё суд шикоят карда метавонанд. Шикоят бояд дар давоми се рўзи баъд аз расиданаш ва агар то рўзи интихобот камтар аз шаш рўз монда бошад, фавран баррасї карда шавад.

IV. РЎЙХАТИ ИНТИХОБКУНАНДАГОН

Моддаи 19. Рўйхати интихобкунандагон ва тарзи  тартиб додани он

Рўйхати интихобкунандагон доир ба њар кадом участкаи интихобот тартиб дода мешавад ва ба он раис ва котиби комиссияи участкавии интихобот имзо мекунанд. Барои иштирок дар кори тартиб додани рўйхат комиссияи участкавии интихобот метавонад намояндагони ањли љамъиятро љалб намояд.

Раисони шањру ноњияњо интихобкунандагонро ба њисоб мегиранд ва ба комиссияњои участкавии интихобот дар бораи интихобкунандагони сокини ќаламрави дахлдор маълумотро барои тартиб додани рўйхати интихобкунандагон  медињанд.

Рўйхати интихобкунандагон – хизматчиёни њарбие, ки дар ќисмњои њарбї мебошанд, инчунин аъзои оилањои хизматчиёни њарбї ва дигар интихобкунандагон, агар онњо дар мањалли љойгиршавии ќисмњои њарбї зиндагї кунанд, дар асоси маълумоти пешнињодкардаи командирони ќисмњои њарбї тартиб дода мешавад. Хизматчиёни њарбие, ки берун аз ќисмњои њарбї зиндагї мекунанд, дар асосњои умумї дар љои истиќомат ба рўйхати интихобкунандагон дохил карда мешаванд.

Рўйхати интихобкунандагон дар он участкањои интихобот, ки дар хонањои истироњат, санаторияњо, беморхонањо ва дигар муассисањои табобатии доимї ташкил шудаанд, дар асоси маълумоти пешнињодкардаи роњбарони њамин муассисањо тартиб дода мешавад. Фамилияи интихобкунандагон дар рўйхати интихобкунандагон бо тартибе, ки барои ташкили овоздињї осон аст, зикр мешавад.

Ба рўйхат фамилия, ном, номи падар, санаи таваллуд ва нишонии њар интихобкунанда дохил карда мешавад.

Моддаи 20. Тартиби ба рўйхати интихобкунандагон дохил   кардани шањрвандон

Ба рўйхати интихобкунандагон шањрвандони Љумњурии Тољикистон, ки то рўзи интихобот ё дар рўзи интихобот ба синни 18 расидаанд, дар ваќти тартиб додани рўйхат дар ќаламрави њамон участкаи интихобот доимї ё муваќќатан зиндагї мекунанд ва барои иштирок намудан дар овоздињї њуќуќ доранд, дохил карда мешаванд.

Њар интихобкунанда танњо ба як рўйхати интихобкунандагон дохил шуда метавонад.

Интихобкунандае, ки дар ќаламрави участкаи мазкури интихобот зиндагї мекунад ва бо сабабе ба рўйхат дохил нашудааст, бо ќарори комиссияи участкавии интихобот ба рўйхат дохил карда мешавад.

Моддаи 21. Шиносонидани шањрвандон бо рўйхати интихобкунандагон ва њуќуќи шикоят кардан аз ѓалати рўйхати интихобкунандагон

Рўйхати интихобкунандагон барои шиносшавии умум 15 рўз пеш аз интихобот ва дар участкањои интихоботие, ки дар санаторияњо ва хонањои истироњат, беморхонањо ва дигар муассисањои табобатии доимї ташкил шудаанд, дар мањалњои дурдаст ва душворгузар ду рўз пеш аз интихобот пешнињод карда мешаванд. Комиссияи участкавии интихобот интихобкунандагонро аз мањал ва ваќти шиносої бо рўйхат огоњ мекунад.

Ба шањрвандон имконият дода мешавад, ки дар бинои комиссияи участкавии интихобот бо рўйхати интихобкунандагон шинос шуда, дурустии тартиб дода шудани онро тафтиш намоянд.

Ба њар шањрванд њуќуќ дода мешавад, ки дар хусуси ба руйхат дохил нашудан, нодуруст дохил кардан ё аз рўйхат баровардан, инчунин ноаниќии маълумоти рўйхат дар бораи интихобкунанда шикоят намояд, аризаро дар бораи хатоњо ва ноаниќии рўйхат  комиссияи участкавии интихобот баррасї менамояд, вай вазифадор аст, ки аризаро на дертар аз ду рўз, дар арафа ва рўзи интихобот бошад, фавран дида баромада, ба рўйхат ислоњи зарурї дарорад ё ба арзкунанда нусхаи ќарори асоснокро дар бораи рад карда шудани аризааш супорад. Аз хусуси ќарори комиссияи интихобот бо тартиби муќарраркардаи Ќонун ба суд шикоят намудан мумкин аст. Ќарори суди ноњиявї (шањрї) ќатъї мебошад. Комиссияи участкавии интихобот тибќи ќарори суд ба рўйхати интихобкунандагон ислоњ медарорад.

Моддаи 22. Таъмини њуќуќи интихоботии шањрвандон њангоми иваз кардани мањалли истиќомат
Дар давраи баъди барои шиносоии умум пешнињод намудани рўйхати интихобкунандагон ва то рўзи интихобот интихобкунандае, ки рўзи интихобот имконияти дар љои истиќомат будан надорад (њангоми дар сафари хидматї будан, ба муассисањои табобатї рафтан ва дигар сабабњо) њуќуќ дорад бо пешнињоди паспорт ё дигар њуљљати тасдиќкунандаи шахсияташ аз комиссияи участкавии интихоботи мањалли истиќоматаш вараќаи интихобот талаб кунад, ќарори ќабулнамудаашро дар лифофаи сарбаста ба комиссияи участкавии интихобот супорад. Комиссияи участкавии интихобот дар ин хусус ба рўйхати интихобкунандагон ќайди дахлдор карда, таърихашро нишон медињад. Ба лифофаи накушода дар њузури интихобкунанда мўњр гузошта мешавад. Комиссияи участкавии интихобот барои нигоњдории лифофа масъул аст.

V. ПЕШБАРИИ НОМЗАДЊО БА ВАКИЛЇ ВА БА ЌАЙД

ГИРИФТАНИ НОМЗАДЊО

Моддаи 23. Таъйин кардани интихоботи вакилон

Интихоботи вакилон ба Маљлиси вакилони халќи Вилояти Мухтори Кўњистони Бадахшон, вилоятњо, шањрњо ва ноњияњо одатан дар як ваќт аз тарафи Президенти Љумњурии Тољикистон камаш 75 рўз пеш аз хатми мўњлати ваколати вакилон таъйин карда мешавад.

Дар бораи рўзи интихобот камаш се рўз баъди таъйин кардани он дар матбуот ва дигар воситањои ахбори умум хабар дода мешавад.

Моддаи 24. Њуќуќи пешбарї кардани номзадњо ба вакилї

Барои пешбарї намудани номзадњои вакилони халќ ба Мачлисњои вакилони халќи вилоятњо њизбњои сиёсї ва њамчунин шањрвандон аз тариќи худпешбарї њуќуќ доранд.

Интихобот ба Маљлисњои вакилони халќи Вилояти Мухтори Кўњистони Бадахшон ва шањри Душанбе ба тартибе гузаронида мешавад, ки барои Маљлисњои вакилони халќи вилоятї пешбинї шудааст.

Барои  пешбарї намудани номзадњои вакилони халќ ба Маљлисњои вакилони халќи шањрї ва ноњиявї  њизбњои сиёсї ва њамчунин шањрвандон аз тариќи худпешбарї њуќуќ доранд.

Њизби сиёсї ба шарте, ки аз тарафи Вазорати адлияи Љумњурии Тољикистон бо тартиби муќарраркардаи Ќонун ба ќайд гирифта шуда бошад, номзадро ба вакилї пешбарї карда метавонад.

Моддаи 25. Тартиби пешбарии номзадњо ба вакилї
Пешбарї намудани номзадњо ба вакилї 50 рўз пеш аз интихобот оѓоз ёфта, 35 рўз то интихобот хатм мегардад.

Пешбарии номзадњо ба вакилии Маљлиси вакилони халќи вилоятњо аз тарафи маќомоти шањрї ва ноњиявии њизбњои сиёсї (конфе ренсияњо, пленумњо) сурат мегирад.

Пешбарии номзадњо ба Маљлисњои  вакилони халќи шањрию ноњиявї аз тарафи маќомоти дахлдори шањрию ноњиявии њизбњои сиёсї (конференсияњо, пленумњо) сурат мегирад.

Аз маќомоти њизбњои сиёсии шањрию ноњиявї як нафарї номзад ба вакилии маљлиси вилоятї, шањрї ва ноњиявї ба њар як њавзае, ки дар ќаламрави шањр, ноњия воќеъанд, пешбарї карда мешавад.

Тартиби хостагирии номзадњоро худи њизбњои сиёсї муайян мекунанд.

Дар бораи пешбарии номзад ба вакилї аз њизбњои сиёсї протокол тартиб дода мешавад. 

Дар бораи ќарори ќабулшуда ба номзад ба вакилї дар мўњлати ду рўз хабар дода мешавад.

Дар сурати худпешбарї номзад имзои сад нафар интихобкунандагонро аз њавзаи мазкур бо якљоягии ариза пешнињод менамояд.

Моддаи 26. Талабот аз номзадњо ба вакилї

Номзадии шањрванде ба вакилї пешбарї карда мешавад, ки дар ќаламрави вилоят, ноњия ва ё шањри дахлдор кор ва ё зиндагї мекунад.

Аъзоёни Њукумат, судяњо, Прокурори генералї ва прокурорњо, роњбарони вазоратњо, идорањо ва муовинони онњо, роњбарони воњидњои маќомоти дахлдори њокимияти иљроия дар як ваќт вакили Маљлисњои мањаллии вакилони халќ буда наметавонанд ва ба шарте номзад ба вакили Маљлиси мањаллии дахлдор ба ќайд гирифта мешаванд, ки дар аризаи худ аз хусуси баъди вакил интихоб шудан аз вазифа рафтанашонро изњор карда бошанд.

Ходимони касбии ташкилотњо ва иттињодияњои динї баъди истеъфо аз вазифаашон ба ќайд гирифта мешаванд.

Шањрвандони зерин њуќуќи ба Маљлисњои мањаллии вакилони халќ номзад шуданро надоранд:

шањрвандоне, ки ба талаботи муќарраркардаи Конститутсияи (Сарќонуни) Љумњурии Тољикистон ва ин Ќонун  љавоб дода наметавонанд;

шањрвандоне, ки суд онњоро ѓайри ќобили амал донистааст ё бо њукми суд дар љойњои мањрумї аз озодї нигоњ дошта мешаванд ва ё бо ќарори суд дар муассисањои табобати маљбурї мебошанд;

- хизматчиёни њарбии Ќуввањои Мусаллањ, дигар ќушуну сохторњои њарбї, вазорату идорањо, ки дар онњо Ќонун хизмати њарбиро пешбинї намудааст, шахсони њайати ќаторї ва роњбарикунандаи маќомоти корњои дохилї, маќомоти гумрук ва Агентии назорати маводи нашъаовари назди Президенти Љумњурии Тољикистон; (ќљт 12.05.07 №257)

 -шањрвандоне, ки барои содир кардани љиноятњои барќасдонаи вазнин ва махсусан вазнин суд шудаанд, новобаста аз гузаштани мўњлат ва бардошта шудани доѓи судиашон;

- шањрвандоне, ки доѓи судиашон бардошта нашудааст ;

- шањрвандоне, ки барои содир кардани љиноятњои  ба муќобили асосњои сохти конститусионї ва амнияти давлат ва дигар љиноятњои барќасдонаи вазнин ва ё махсусан вазнин аз тарафи органњои тањќиќу тафтишот гумонбаршудаанд ё нисбати онњо кофтуков эълон карда шудааст, ба истиснои иштироккунандагони муќовимати сиёсию низомї, ки шомили авф гардидаанд.

Моддаи 27. Баќайдгирии номзадњо ба вакилї

Комиссияи њавзавии интихобот номзадњоро,ки аз тарафи азњоби сиёсї ё ба таври худпешбарї пешнињод шудаанд ба ќайд мегирад.

Баќайдгирии номзадњо ба вакилї 35 рўз пеш оѓоз ёфта, 20 рўз пеш аз интихобот ба охир  мерасад.

Ќарор дар бораи баќайдгирии номзадњо ба вакилї дар сурати мављуд будани њуљљатњои зерин ќабул карда мешавад:

ќарори маќоми шањрї, ноњиявии њизби сиёсї дар бораи пешбарї кардани номзадњо ба вакилї;

ариза дар бораи аз вазифа рафтан дар сурати вакил интихоб шуданашон барои шахсоне, ки дар ќисми дуюми моддаи 26-и њамин Ќонун зикр ёфтаанд.

Комиссияи њавзавии интихобот дар бораи ба ќайд гирифтани номзадњо ба вакилї протокол тартиб дода, онро њамроњи аризаи номзад ба вакилї, ки розї шудааст номзадиаш дар њамон њавзаи интихобот ба овоз монда шавад, ба комиссияи дахлдори вилоятї, шањрї, ноњиявии интихобот пешнињод мекунад.

Њамаи номзадњо ба вакилї, ки бо риояи талаботи њамин Ќонун пешбарї шудаанд, њатман бояд ба ќайд гирифта шаванд. Аз хусуси рад карда шудани баќайдгирии номзад ба вакилї њизбњои сиёсї, ки номзад ба вакилї пешбарї намудаанд ва номзади мустаќил дар мўњлати се рўз ба комиссияи интихоботии болої шикоят карда метавонанд.

Номзад ба вакилї аъзои комиссияи дахлдори интихоботии вилоятї, шањрї, ноњиявї, инчунин комиссияњои њавзавї ё участкавии интихобот, ки овоздињиро дар њамон њавзаи интихобот ташкил мекунанд, буда наметавонад. Шахсе, ки номзад ба вакилї пешбарї шудааст ва аъзои яке аз ин комиссияњо мебошад, аз ваќти ба ќайд гирифта шудани номзадиаш ба вакилї аз вазифаи аъзои комиссия озод карда мешавад.

Комиссияи њавзавии интихобот на дертар аз рўзи чоруми баъди ба ќайд гирифтани номзадњо ба вакилї дар бораи баќайдгирї бо нишон додани ному насаб, соли таваллуд, вазифа (шуѓл), њизбият, љои кор ва истиќомати њар кадом номзад ба вакилї ахбор нашр менамояд.

Номзадњои ба вакилии дар яке аз њавзањои интихоботи Маљлиси мањаллї ба ќайд гирифташуда дар дигар њавзаи интихобот, аз љумла дар сурати пас гирифтани номзадиашон дар њавзаи интихоботие, ки аввал ба ќайд гирифта шуда буданд, барои баќайдгирї ба њавзаи дигари интихобот пешнињод шуда наметавонанд.

Ба њар кадоми номзади ба ќайд гирифташуда, комиссияи њавзавии интихобот дар давоми се рўзи баъди ба ќайд гирифтан шањодатнома месупоранд.

Моддаи 28. Бекор кардани ќарори пешбарии номзад ба вакилї. Номзадии худро пас гирифтани номзад

Маќоми њизби сиёсї, ки номзад ба вакилї пешбарї кардааст, њуќуќ дорад њар ваќт то интихобот ќарори худро дар бораи пешбарии номзад ба вакилї бекор кунад. Ќарор дар хусуси ин масъала бо тартибе, ки барои пешбарии номзад ба вакилї пешбинї шудааст, ќабул карда, ба комиссияи дахлдори њавзавии интихобот пешнињод карда мешавад.

Номзад ба вакилї њар ваќт то интихобот номзадии худро пас гирифта, бо ариза дар ин бора ба комиссияи дахлдори њавзавии интихобот мурољиат карда метавонад.

Комиссияи интихоботие, ки номзадро ба вакилї ба ќайд гирифтааст, дар бораи бекор кардани ќарори пешбарии номзад ба вакилї ё дар бораи аз номзадї даст кашидани номзад ба маълумоти ањолии њавзаи интихобот, маќоми њизби сиёсї, ки номзад ба вакилиро пешбарї намудааст ва номзади мустаќил мерасонад.

Моддаи 29. Тартиби пешбарии номзадњо ба љои номзадњои хориљшуда

Дар сурати хориљ шудани номзадњо ба вакилї баъди итмоми мўњлати ќайди номзадњо ба вакилї, агар дар њавзаи интихоботї дигар номзадњо набошанд, комиссияи њавзавии интихобот бо иљозати комиссияи дахлдори интихоботии вилоятї, шањрї, ноњиявї ба маќомоти њизбњои сиёсї ва интихобкунандагони њавзаи интихоботї мурољиат намуда, таклиф мекунад, ки номзадњои нав ба вакилї пешбарї карда шаванд.

Дар сурати понздањ рўз пеш аз сар шудани интихобот хориљ шудани номзадњо ба вакилї интихоботи вакил аз њавзаи дахлдори интихобот дар давоми ду моњи баъди интихоботи асосї гузаронида мешавад.

Моддаи 30. Бюллетени интихобот

Ба бюллетени интихобот бо тартиби алифбо ному насаби номзад ба вакилї, соли таваллуд, њизбият, вазифа (шуѓл), љои кор ва истиќомат, маќоме, ки ўро номзад ба вакилї пешбарї намудааст, нишон дода мешавад. Бюллетенњои интихобот ба забони давлатї, инчунин бо ќарори комиссияи дахлдори интихоботи вилоятї, шањрї, ноњиявї бо забонњое, ки аксарияти кулли ањолии њавзаи интихоботї истифода мебаранд, чоп карда мешавад.

Комиссияњои участкавии интихобот бюллетенњоро аз комиссияи њавзавї на дертар аз се рўзи то интихобот мегиранд. Додану гирифтани бюллетенњоро раис ё моувини раис ё котиби комиссияи дахлдори њавзавї ва участкавї бо имзои худ тасдиќ менамоянд.

Биное, ки бюллетенњои интихобот мављуданд, мўњр зада, барои посбонї ба маќомоти корњои дохилї супорида мешавад.

VI. КАФОЛАТ БА ФАЪОЛИЯТИ НОМЗАДЊО БА ВАКИЛЇ

Моддаи 31. Њуќуќи номзад ба вакилї барои иштирок дар маъракаи пешазинтихоботї

Номзадњо ба вакилии Маљлисњои мањаллї аз ваќти пешбарї шудани онњо дар маъракаи пешазинтихоботї дар асоси шартњои баробар иштирок менамоянд. Номзадњо ба вакилї њуќуќ доранд дар маљлисњою машваратњои пеш аз интихоботї ва дигар маљлисњо иштирок намоянд, тавассути матбуот, телевизион ва радио баромад кунанд.

Маќомоти давлатию љамъиятї, роњбарони корхона, ташкилоту муассиса ва маќомоти ташаббускори љамъятї вазифадоранд, ки барои ташкили вохўрињо бо интихобкунандагон, ба даст овардани маълумотномаю хабарномањо ба номзад ба вакилї кўмак намоянд.

Моддаи 32. Барномаи пеш аз интихоботии номзад ба вакилї

Номзад ба вакилї метавонад бо барномаи фаъолияти ояндаи хеш баромад намояд. Барномаи номзад ба вакилї набояд мухолифи Конститутсия ва Ќонунњои Љумњурии Тољикистон бошад. Номзад ба вакилї дар сурати интихоб шуданаш дар назди интихоботкунандагон барои иљрои барномаи пеш аз интихоботияш масъул аст.

Моддаи 33. Шахсони боэътимоди номзад ба вакилї

Номзад ба вакилии Маљлиси вакилони халќи вилоят метавонад то се ва Маљлиси вакилони халќи шањриву ноњиявї то ду нафар шахси боэтимод дошта бошад, ки онњо дар гузаронидани маъракаи интихоботї ба ў ёрї мерасонанд. Барои вакил интихоб шуданаш ташвиќот мебаранд, дар муносибат бо маќомоти давлатию љамъиятї, интихобкунандагон ва комиссияњои интихоботї манфиатњои ўро њимоя менамоянд.

Номзад ба вакилї шахсони боэътимодро ихтиёран муайян мекунад, дар бораи онњо ба комиссияи њавзавии интихобот барои ба ќайд гирифтанашон хабар медињад. Комиссияи интихобот баъди ба ќайд гирифтани шахсони боэътимод ба онњо шањодатнома медињад. Номзад ба вакилї њаќ дорад, ки шахсони боътимоди худро њар ваќт то оѓози интихобот иваз намояд. Шахси боэътимод наметавонад, ки узви ягон комиссияи њавзавии интихобот бошад. Шахсони боэътимод њангоми маљлисњои пеш аз интихоботї бо хоњиши номзадњо ба вакилї метавонанд аз иљрои вазифањои истењсолї ё хизматиашон озод бошанд, ки дар ин њол музди миёнаи корашон аз њисоби маблаѓи барои интихобот људокарда пардохта мешавад.

Моддаи 34. Ташвиќоти пеш  аз интихоботї

Ба њизбњои сиёсї, ки ба вакилї номзад пешнињод намудаанд, ва ба намояндагони номзадњои мустаќил њуќуќ дода мешавад, ки ба тарафдории номзадњои худ бе мамоният ташвиќот баранд, њамчунин барои гузаронидани маљлису гирдињамоињо биноњои таљњизонидашуда ва барои ташвиќоти пеш аз интихоботї воситањои ахбори омма људо намоянд. Ба шањрвандони Љумњурии Тољикистон, њизбњои сиёсї, кафолат дода мешавад, ки хислатњои сиёсї, корї ва шахсии номзадњоро ба вакилї озодона ва њаматарафа муњокима намоянд, њамчунин онњо њаќ доранд, ки дар маљлисњо, матбуот, радио ва телевизион ба тарафдорї ё зидди номзадњо ташвиќот баранд.

Ба номзадњо ба вакилї њуќуќ дода мешавад, ки расонањои ахбори оммавиро баробар истифода кунанд, бо интихобкунандагони худ чї дар маљлисњо ва чї ба шакле вохўранд, ки барои интихобкунандагон мувофиќ аст. Маљлиси интихобкунандагонро комиссияи участкавии интихобот якљоя бо раисони шањру ноњия мегузаронанд. Дар бораи ваќту љои гузаронидани маљлису вохўрињо ба интихобкунандагон на дертар аз се рўз пеш аз гузаронидани онњо хабар дода мешавад.

Ба ташвиќоти пеш аз интихоботї мубоњисањои амалї хос буда, бояд њодисањои беэњтиромї нисбати ин ё он номзад ба вакилї роњ дода нашавад.

Ташвиќот дар рўзи интихобот манъ аст.

Моддаи 35. Барои иштирок дар маъракаи интихобот аз вазифањои хизматї ё истењсолї озод кардани номзадњо ба вакилии Маљлисњои мањаллии вакилони халќ
Номзад ба вакилї баъди ба ќайд гирифта шудан дар ваќти гузаронидани вохўрињо бо интихобкунандагон, баромад кардан дар маљлисњои пеш аз интихоботї, гирдињамоињо, аз тариќи телевизион ва радио, аз иљрои вазифањои истењсолї ва хизматї озод карда мешавад, ки дар ин њол маоши миёнаи ў аз њисоби маблаѓи барои гузаронидани интихобот људо карда, пардохта мешавад.

Моддаи 36. Ба бе пул сафар кардани номзад њаќ доштани номзад ба вакилї

Номзад ба вакилии Маљлисњои мањаллии вакилони халќ баъди аз ќайд гузаштан њаќ дорад бо тамоми намудњои наќлиёти давлатии мусофиркаш (ба истиснои такси) дар њудуди њавзаи интихоботи бе пул сафар кунад. Номзад ба вакилї, ки берун аз њудуди њавзаи интихобот зиндагї мекунад, барои ба њавзаи интихобот сафар кардан ва аз он љо ба манзил баргаштан њамин гуна њуќуќ дорад.

Моддаи 37. Дахлнопазирии номзад ба вакилї.

Номзад ба вакилии Маљлисњои мањаллии вакилони халќро ба истиснои дастгир намудани ў њангоми содири љиноят, бе розигии комиссияи дахлдори интихоботи вилоят, шањр, ноњия ба љавобгирии љиної кашида, њабс карда ё худ гирифтори чорањои љазои маъмурие, ки суд муайян кардааст, шуда наметавонад.

VII. ТАРТИБИ ОВОЗДИЊЇ ВА ЉАМЪБАСТИ НАТИЉАЊОИИНТИХОБОТ

Моддаи 38. Ваќт ва љои овоздињї
Дар интихоботи вакилон дар Маљлисњои мањаллии вакилони халќ овоздињї дар рўзи интихобот аз соати 6 то соати 20 ваќти мањаллї гузаронида мешавад. Комиссияи участкавї ваќту љойи овоздињиро ба интихобкунандагон 10 рўз пеш аз интихобот хабар медињад. Дар участкањои интихобот, ки дар санаторияву  хонањои истироњат, беморхона, муолиљагоњњои дигари доимї, њамчунин дар мањалњои дурдаст ва душворгузар ташкил карда шудаанд, комиссияи участкавии интихобот метавонад овоздињиро њар ваќте, ки њамаи интихобкунандагони рўйхатшуда овоз дода бошанд тамом шуда эълон намояд.

Моддаи 39. Ташкили овоздињї
Интихобкунандагон дар биноњои махсусе овоз медињанд, ки бо теъдоди кофии њуљра ё хонањои барои овоздињии пинњонї таљњизонида, љои додани бюллетенњои интихобот муайян карда, ќуттињои интихобот гузошта шудаанд.

Ќуттињои интихобот тавре гузошта мешаванд, ки њангоми наздашон омадани овоздињандагон бояд њатман аз њуљра ва хонањои овоздињии пинњонї гузаранд.

Комиссияи участкавии интихобот барои ташкили овоздињї, махфї доштани изњори хоњиши интихобкунандагон таљњизонидани бино ва риоя шудани тартиботи зарурї масъул мебошад.

Раиси комиссияи интихоботї рўзи интихобот пеш аз оѓози овоздињї дар њузури њамаи аъзои комиссия ќуттињои интихоботро аз назар гузаронида, онњоро сурѓуч мекунад ё мўњр мезанад.

Њар интихобкунанда шахсан худаш овоз медињад. Ба љои шахси дигар овоз додан манъ аст. Додани зиёда аз як бюллетен ба интихобкунанда манъ аст. Бюллетенњои интихоботро ба интихобкунандагон комиссияи дахлдори интихобот дар асоси рўйхати интихобкунандагони участкаи интихобот баъди нишон додани паспорт ё шањодатномаи дигари тасдиќкунандаи шахсияти интихобкунанда медињад.

Њар интихобкунанда бюллетени интихоботї гирифта, дар рўйхати интихобкунандагон дар муќобили фамилияи худ имзо мекунад.

Моддаи 40. Тартиби овоздињї
Бюллетенњои интихоботро интихобкунандагон дар њуљра ё хонаи овоздињии пинњонї пур мекунанд. Њангоми пур кардани бюллетен ѓайр аз шахси овоздињанда њозир будани каси дигар манъ аст. Интихобкунандае, ки бюллетенро шахсан худаш пур карда наметавонад, њаќ дорад бо хости худаш ѓайр аз узви комиссияи интихобот њар каси дигарро ба њуљра ё хонаи овоздињї даъват кунад. Дар интихобот овоздињанда дар бюллетен номи номзадњоеро хат мезанад, ки зидди онњо овоз медињад. Бюллетени пуркардаашро интихобкунанда ба ќуттии интихобот меандозад. Ба интихобкунандагоне, ки бинобар вазъи саломатї ва дигар сабабњо ба бинои овоздињї шахсан њозир шуда наметавонанд, комиссияи участкавии интихобот мувофиќи хоњиши онњо ба яке аз аъзоёни комиссия супориш медињад, ки овоздињиро дар љои истиќомати њамин интихобкунандагон ташкил намоянд, ки дар ин бора дар рўйхати интихобкунандагон ќайд карда мешавад. Интихобкунандагоне, ки бо ягон сабаб ба рўйхати интихобкунандагон дохил карда нашудаанд, дар асоси њуљљати тасдиќкунандаи шахсият дар мањалли истиќоматиашон ба замимаи рўйхати интихобкунандагон дохил мешаванд.

Моддаи 41. Њисоб кардани овозњо дар участкаи интихоботї

Баъди тамом шудани овоздињї, пеш аз кушодани ќуттињои овоздињї дар њузури аъзоёни комиссияи участкавї лифофањои сарбаста ва вараќањои овоздињї ба ќуттї партофта мешаванд.

Комиссияи участкавии интихобот њамаи бюллетенњои интихоботии истифоданашударо њисоб ва ботил мекунад.

Ќуттињои овоздињї аз тарафи комиссияи участкавии интихоботї дар њузури њамаи аъзои он баъди аз тарафи раиси комиссия тамомшуда эълон гардидани овоздињї кушода мешаванд. Кушодани ќуттињои овоздињї то хатми овоздињї манъ аст.

Њисобкунии овозњо дар участкаи интихобот алоњида-алоњида аз рўи њавзањои интихобот оид ба Маљлиси дахлдори вакилони халќ ва њар номзад ба вакилї гузаронида мешавад.

Комиссияи участкавии итихобот мувофиќи рўйхати интихобкунандагон шумораи умумии интихобкунандагони участка, њамчунин шумораи интихобкунандагонеро, ки бюллетен гирифтаанд, муќаррар мекунад. Дар асоси бюллетенњо ва вараќањои дар ќуттињои интихоботї буда, комиссия муќаррар менамояд: шумораи умуми интихобкунандагони дар овоздињї ширкатварзида; шумораи овозњои ба тарафдории њар номзад ба вакилї ва шумораи овозњои ба муќобили вай додашуда; теъдоди бюллетенњою вараќањое, ки беэътибор дониста шудаанд. Аз рўи фамилияњои шањрвандоне, ки интихобкунандагон иловатан ба бюллетен ва вараќањо дохил намудаанд, овозњо њисоб карда намешаванд.

Бюллетенњои интихоботии намунааш ѓайри муќаррарї, њамчунин бюллетенњою вараќањое, ки дар онњо њини овоздињї беш аз як номзад монда шудааст, беэътибор дониста мешаванд. Бюллетенњое, ки дар онњо њамаи фамилияњои номзадњо ба вакилї хат зада шудаанд, чун овозњои ба муќобили њар номзад додашуда њисоб карда мешаванд. Њангоми пайдо гардидани шубња оид ба њаќќонї будан ё набудани бюллетену вараќаи интихобот масъала аз љониби комиссияи участкавии интихобот бо роњи овоздињї њал мегардад.

Натиљаи њисоби овозњо дар маљлиси комиссияи участкавии интихобот баррасї гардида, ба протокол дохил мешавад, ки онро раис, котиб ва аъзои комиссия имзо намуда, он ба комиссияи дахлдори њавзавии интихобот фиристода мешавад.

Моддаи 42. Муќаррар кардани натиљаи интихобот дар њавза

Дар асоси протоколњои комиссияњои участкавии интихобот, комиссияи њавзавии интихобот инњоро муайян месозад:  шумораи умумии интихобкунандагони њавза; шумораи интихобкунандагоне, ки бюллетенњо ва вараќањои интихоботї гирифтаанд; шумораи интихобкунандагони дар овоздињї ширкатварзида; миќдори овозњое, ки “ба тарафдорї” ва миќдори овозњое, ки “ба муќобили”њар номзад ба вакилї дода шудаанд; теъдоди бюллетенњо ва вараќањои беэътибор донисташуда.

Он номзад ба вакилии Маљлиси мањаллии вакилони халќ, ки дар интихобот аз нисф зиёди овозњои интихобкунандањои дар овоздињї ширкатварзидаро гирифтааст, интихобгардида дониста мешавад.

Комиссияи њавзавии интихобот аз сабаби дар рафти интихобот ё њангоми њисобкунии овозњо роњ додан ба вайрон карда шудани њамин Ќонун метавонад интихоботро беэътибор донад.

Интихобот барпонашуда дониста мешавад, агар дар он камтар аз нисфи интихобкунандагони ба рўйхати интихобкунандагон дохилшуда иштирок карда бошанд, њамчунин агар њамаи номзадњо ба вакилї хориљ шуда бошанд.

Натиљаи интихоботи њавзаи интихобот дар маљлиси њавзавии интихобот муќаррар гардида, ба протокол дохил карда мешавад. Протокол аз љониби раис, котиб ва аъзои комиссия ба имзо расида, ба комиссияи дахлдори интихоботии вилоят, ноњия ва шањр фиристода мешавад.

Моддаи 43. Баќайдгирии вакилон

Комиссияи интихоботии вилоят, ноњия ва шањр дар асоси протоколњои комиссияњои интихобот, ки ба вай расидаанд, вакилони интихобшударо мутобиќан ба ќайд мегирад.

Агар дар рафти интихобот ё њангоми њисоби овозњо ва ё муайян намудани натиљаи интихобот ба вайронкунии ин Ќонун роњ дода шуда бошад, комиссияи интихобот метавонад интихоботро беэътибор донад ва вакилро ба ќайд нагирад.

Моддаи 44. Чоп кардани натиљаи интихоботи вакилон

Комиссияи дахлдори интихобот дар бораи натиљаи интихобот ба Маљлиси вакилони халќи Вилояти Мухтори Кўњистони Бадахшон, Маљлиси вакилони халќи вилоят, ноњия ва шањр хабар ва рўйхати вакилони интихобшударо дар муддати на дертар аз њафт рўзи баъди интихобот бо тартиби алифбо ва бо зикри фамилия, ном ва номи падар, вазифа (шуѓл), њизбият, љои кор ва истиќомати вакил, њавзаи интихобот, ки ў интихоб шудааст, дар матбуот чоп мекунад.

Моддаи 45. Шањодатнома ва нишони сарисинагии вакил

Комиссияи њавзавии интихобот баъди дар матбуот чоп кардани рўйхати вакилоне, ки комиссияи дахлдори интихобот ба ќайд гирифтааст, ба њар вакили интихобшуда шањодатнома дар хусуси интихоб гардидани ў медињад.

Пас аз он ки Маљлиси вакилони халќи дахлдор ваколатњои вакилони интихобшударо тасдиќ менамояд, ба онњо ба љои шањодатнома дар хусуси вакил интихоб шуданашон шањодатномаи вакилї дода мешавад. Ба вакил њамчунин нишони дахлдори сарисинагї дода мешавад.

VIII. ОВОЗДИЊИИ ТАКРОРЇ, ИНТИХОБОТИ ТАКРОРЇ

ВА ИНТИХОБОТИ ВАКИЛОН БА ЉОИ ВАКИЛОНИ ХОРИЉШУДА. 

ИНТИХОБОТ ДАР ВОЊИДЊОИ МАЪМУРЇ-ЊУДУДИИ НАВТАШКИЛ

Моддаи 46. Овоздињии такрорї

Агар дар њавзаи интихоботї номзадии беш аз ду кас барои вакил шудан ба овоз монда шуда бошад ва њељ яке аз онњо интихоб нагардида бошад, комиссияи њавзавии интихобот дар хусуси овоздињии такрорї дар њавза оид ба ду номзад ба вакилї, ки овозњои бештар гирифтаанд, ќарор ќабул менамояд. Комиссияи њавзавї дар бораи ин ќарор ба комиссияи дахлдори интихобот, ба интихобкунандагони њавза хабар медињад. Овоздињии такрорї дар њавзаи интихоботї дар мўњлати на дертар аз ду њафта бо риояи талаботи њамин Ќонун дар њамон участкањои интихобот ва аз рўи њамон рўйхатњои интихобкунандагон гузаронида мешавад.

Он номзад ба вакилї, ки њангоми овоздињии такрорї нисбат ба номзади дигар миќдори бештари овозњои интихобкунандагони дар овоздињї иштироккардаро соњиб шудааст, интихобшуда њисоб меёбад, ба шарте, ки дар овоздињї на камтар аз нисфи интихобкунандагони дар рўйхатњо дохилбуда иштирок карда бошанд.

Агар њангоми овоздињии такрорї яке аз номзадњо бо сабабе хориљ шавад, овоздињї аз рўи як номзад сурат мегирад. Зимнан, барои интихоб шудан ба номзад лозим аст, ки беш аз нисфи овозњои шумораи интихобкунандагони дар овоздињї ширкатварзидаро гирад.

Њангоми овоздињии такрорї комиссияи участкавии интихобот метавонад овоздињиро кадом соате набошад, тамомшуда эълон намояд, ба шарте, ки њамаи интихобкунандагони ба рўйхат дохилшуда овоз дода бошанд.

Моддаи 47. Интихоботи такрорї

Агар дар њавзаи интихобтї номзадии на бештар аз ду кас барои вакил шудан ба овоз монда шуда бошад ва њељ яке аз онњо интихоб нагардида бошад, ё интихобот дар њавзаи интихоботї барпонашуда ё беэътибор дониста шуда бошад ва ё овоздињии такрорї имкон надода бошад, ки вакили интихобшуда муайян гардад, комиссияи дахлдори интихобот ба комиссияи њавзавии интихобот супориш медињад, ки дар њавзаи интихобот интихоботи такрорї гузаронад. Дар ин њолат вай метавонад дар бораи зарурати гузаронидани интихоботи такрории комиссияњои њавзавї ва участкавии интихбот дар њайати нав ќарор ќабул намояд. Овоздињї дар њамон участкањои интихобот ва мувофиќи рўйхатњои интихобкунандагон, ки барои интихоботи асосї тартиб дода шуда буданд, гузаронида мешавад.

Интихоботи такрорї дар мўњлати на дертар аз ду моњ баъд аз интихоботи асосї гузаронида мешавад. Ташкили комиссияњои интихоботї, баќайдгирии номзадњо ба вакилї ва тадбирњои дигар мувофиќи тартиби муќарраркардаи њамин Ќонун сурат мегиранд.

Дар сурати баргузор шудани интихоботи такрорї шањрванди Љумњурии Тољикистон, ки дар рафти интихоботи асосї миќдори даркории овозњоро соњиб нашудааст, наметавонад, ки номзадии худро дубора ба њамин Маљлиси вакилони халќ ба овоз монад.

Моддаи 48. Гузаронидани интихоботи  вакилон ба ивази вакилони хориљшуда
Дар сурати аз љониби Маљлиси дахлдори вакилони халќ беэътибор дониста шудани ваколатњои вакилони алоњида, бо сабабњои дигар пеш аз мўњлат катъ гардидани ваколатњои вакилон дар њавзаи дахлдори интихобот дар мўњлати се моњи баъд аз хориљ шудани вакил интихоботи дигар гузаронида мешавад. Интихобот аз тарафи Маљлиси дахлдори вакилони халќ на дертар аз ду моњи пеш аз гузаронидани он таъин гардида, бо риояи талабњои њамин Ќонун ташкил карда мешавад. Дар ин њолат, комиссияи њавзавии интихобот 50 рўз пеш, комиссияњои участкавї як моњ пеш аз интихобот таъсис гардида, баќайдгирии номзадњо ба вакилї як моњ ќабл аз интихобот ба охир мерасад.

Дар сурати камтар аз як сол ќабл аз хатми мўњлати ваколатњои Маљлиси дахлдори вакилони халќ хориљ шудани вакил интихоботи вакили дигар ба ивази вакили хориљшуда гузаронида намешавад.

Моддаи 49. Бо маблаѓ таъмин кардани интихобот

Маблаѓи харољоти тайёрї ва гузаронидани интихобот ба Маљлисњои мањаллии вакилони халќ аз њисоби буљети давлатии Љумњурии Тољикистон дода мешавад. Аз њисоби дигар манбаъњо бо маблаѓ таъмин намудани номзадњо ба вакилї ва ба онњо расонидани кўмаки дигари моддї манъ аст.

Њизбњои сиёсї, иттињодияњои љамъиятї, корхонањо, муассисањо ва шањрвандони Љумњурии Тољикистон метавонанд ихтиёран барои гузаронидани интихобот пул дињанд. Ин маблаѓ барои истифода бурдан дар рафти маъракаи интихобот аз љониби комиссияњои интихоботи вилоятї, ноњиявї ва шањрї ќабул карда мешавад.

Моддаи 50. Љавобгарї барои вайрон кардани Ќонуни конститутсиони Љумњурии Тољикистон дар бораи интихоботи вакилон ба Маљлисњои мањалии вакилони халќ

Шахсоне, ки бо роњи зўрї, фиреб, тањдид ё бо роњи дигар ба интихобкунандагон барои анљом додани њуќуќи интихоб кардан ва интихоб шуданашон ва ташвиќоти пешазинтихоботї бурданашон монеъ мешаванд, њамчунин аъзои комиссияи интихоботї, дигар шахсони мансабдор, намояндагони њизбњои сиёсї, маќомоти худидораи мањаллї, роњбарони корхона, муассиса ва ташкилотњо, ки њуљљатњои интихоботро сохтакорї намуда, дидаю дониста овозњоро нодуруст њисоб карда, пинњонї будани овоздињиро вайрон намудаанд ё ба дигар вайронкунињои њамин Ќонун роњ додаанд, мувофиќи ќонунњои Љумњурии Тољикистон љавобгар мебошанд. Њамчунин шахсоне  њам, ки дар бораи номзад ба вакилї хабарњои дурўѓ чоп намудаанд ё ба тарзи дигар дар бораи вай хабарњои нодурустро овоза кардаанд, ба љавобгарї кашида мешаванд.

Моддаи 51. Дар бораи аз эътибор соќит дониста шудани Ќонуни Љумњурии Тољикистон «Дар бораи интихоботи вакилон ба Маљлисњои мањаллии вакилони халќ»

Аз рўзи мавриди амал ќарор додани ин Ќонуни конститутсионї Ќонуни Љумњурии Точикистон аз 1 декабри соли 1994 «Дар бораи интихоботи вакилон ба Маљлисњои мањаллии вакилони халќ» (Ахбори Шўрои Олии Љумњурии Тољикистон, соли 1994, № 23-24) аз эътибор соќит дониста шавад. 

Президенти Љумњурии Тољикистон

